
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
30 մայիսի 2012 թվականի №190Ա
քաղ. Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2011 ԹՎԱԿԱՆԻ ԴԵԿՏԵՄԲԵՐԻ 28-Ի №624Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 


 Հաշվի առնելով, որ`


ա) Հայաստանի Հանրապետության հանրային ծառայությունները կարգավորող հանձնաժողովի 2011 թվականի դեկտեմբերի 28-ի «Անհատ ձեռնարկատեր Կարեն Ղուկասյանին ռադիոհաճախականության օգտագործման թույլտվություն տրամադրելու մասին» №624Ա որոշմամբ (այսուհետ` Որոշում) անհատ ձեռնարկատեր Կարեն Ղուկասյանին տրամադրվել է ռադիոհաճախականության օգտագործման №0974 թույլտվությունը,


բ) «Էլեկտրոնային հաղորդակցության մասին» Հայաստանի Հանրապետության օրենքի 17.1-րդ հոդվածի 2-րդ մասի և Որոշման 3-րդ կետի համաձայն` Որոշումն ուժի մեջ մտնելու պահից 10 աշխատանքային օրվա ընթացքում անհատ ձեռնարկատեր Կարեն Ղուկասյանը պարտավոր էր վճարել ռադիոհաճախականության օգտագործման թույլտվության տրամադրման համար սահմանված վճարի 99 տոկոսը, որը մինչ օրս չի կատարել,
գ) 2012 թվականի մայիսի 4-ին անհատ ձեռնարկատեր Կարեն Ղուկասյանի նկատմամբ հարուցվել է վարչական վարույթ` ռադիոհաճախականությունների օգտագործման թույլտվության տրամադրման վճարի մասով պարտավորությունը չկատարելու փաստի ուսումնասիրության և ռադիոհաճախականության օգտագործման թույլտվությունը դադարեցնելու համար,

դ) հարուցված վարչական վարույթի շրջանակում անհատ ձեռնարկատեր Կարեն Ղուկասյանի կողմից չի ներկայացվել ռադիոհաճախականության օգտագործման թույլտվության տրամադրման վճարի մասով պարտավորությունը չկատարելու վերաբերյալ հիմնավորումներ, և`


հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 12-րդ հոդվածի 1-ին մասը, 17.1-րդ հոդվածի 3-րդ մասը և Հայաստանի Հանրապետության հանրային ծառայությունները կարգավորող հանձնաժողովի 2011 թվականի մայիսի 11-ի «Ռադիոհաճախականություն​ների օգտագործման թույլտվությունների կասեցման և դադարեցման կարգը հաստատելու մասին» №231Ն որոշումը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի 2011 թվականի դեկտեմբերի 28-ի «Անհատ ձեռնարկատեր Կարեն Ղուկասյանին ռադիոհաճա​խականության օգտագործման թույլտվություն տրամադրելու մասին» №624Ա որոշումը:

2. Սույն որոշումն ուժի մեջ է մտնում 2012 թվականի հունվարի 18-ից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 

Ռ. ՆԱԶԱՐՅԱՆ 
 ք. Երևան
 30 մայիսի 2012թ.

